Maf û erkên te yên ku bi parastina navneteweyî giredayî ne
Tu van agahiyan distînî ji ber ku me mafê penaberiyê an parastina temamker daye te.  

1. Bingeha nehênîbûna ragehînê  

Desthelatdar an jî dezgehên giştî yên li welatê te yê eslî dê ji me agahdarî negirin ku bikaribe bizanibin ku me mafê penaberiyê an jî parastina temamker daye te.  
2. Karta rûniştinê û rêwîtînameya Cenevreyê 
Ji bo wergirtina karta rûniştinê daxwaznameyê bide Serokê Nivîsgeha Karûbarên ji bo Biyaniyan û 3 wêneyan tê de pêve bike. Ji roja derkirinê ve karta rûnistinê dê rewa bê di deme de: 

· 3 sal, eger me mafê penaberiyê daye te; 
· 2 sal, eger me parastina temamker daye te. 
Eger me mafê penaberiyê daye te rêwîtînameya ku li hevpeymana Cenevreyê hatiye gotin jî heqê te ne (rêwîtînameya Cenevreyê; GDP an jî RC). Ew dê ji roja derkirine ve di dema 2 salan de rewa bê. Ji bo wergirtina wê divê te daxwaznameyê pêşkêş biki. Eger te parastina temamker standiye rêwîtînameya Cenevreyê heqê te nine. 
Serokê Nivîsgeha Karûbarên ji bo Biyaniyan berpirsyarê derkirin û guherandina kartên rûniştinê û rêwîtînameyên Cenevreyê ne. Her gava ku tu dixwazi belgeyek nû bistîni an wê biguherîni, divê ku daxwaznameyek pêşkêş biki û wêneyan tê de pêve bike.
Eger dema karta rûniştinê ya te an jî belgeya rêwîtînameya Cenevreyê bidawî be, divê ku ji bo wergirtina belgeyên nû daxwaznameyek ji bo guhartina wan pêşkêş biki.
Di ser de jî, divê ku rêwîtînameya xwe ya Cenevreyê biguherîni eger:
· Ragehînên ku tê da ne, hatine guherandin;
· Ew qas zarar ditiye ku bi kar anîna wê dijwar e;
· Rewşek derbikevê holê ku diyarkirina nasnameya wî kesî ku wê bi kar tênê dijwar dike. 
Eger te karta rûniştinê an rêwîtînameya Cenevreyê ji dest da, divê ku wan agahiyan bidi Serokê Nivîsgeha Karûbarên ji bo Biyaniyan. Ji bo vê te dema 3 rojan heye. Di vê rewşê de, em dê belgenameyên nû ji te re derbiken. Eger te belgenameya xwe peyda kir û te li şûna wê belgenameyek nû wergirtibe, divê ku bê derengî belgeya kevin a ku hat peyda kirin ji Serokê Nivîsgeha Karûbarên ji bo Biyaniyan re vegerîni. 
Herwisa tu dikari daxwaznameya derkirina rêwîtînameya ji bo biyanî u rêwîtînameya Polonî ya demkî ya ku ji bo biyanî ne pêşkêş biki. Rêbaz û rêzanên dana wan di qanûna li ser biyaniyan ya ku di 12ê Befranbar a 2013'an de hat belav kirin tên diyar kirin. 
3. Alîkariya yekxistinê 
Ji bo piştivaniya yekxistina te di nav civakê Polonyayê de qeymeqamê qezayê an serokê bajarê ku tu tê de dijî dikare alîkariya te bike. Em wê alîkariya yekxistinê dibêjin. Rêbaz û rêzanên wê di qanûna li ser alîkariya civakî ya ku di 12ê adara 2004'an de hat belav kirin tên diyar kirin. Tu dikari di dema 12 mehan de ya ku natê direj kirin alîkariyên weha bistîni.  
Eger tu biçûk bi û ti nûnerê qanûnî li Polonyayê te tune be, alîkariya yekxstinê dê ji aliya qeymeqamê qezayê an serokê bajarê ku tu tê de dijî ve ji te re were kirin. 
Ji bo wergirtina alîkariya yekxistinê divê ku daxwaznameya rêkûpêk pêşkêş biki. Divê ku tu wê pêşkêş biki li Navenda Alîkariya Malbatê ya Navçeyê (PCPR anko NAMN) an navendek ku wisa xizmet dike. Ji bîra te neçe ku daxwazname divê li wê derê were pêşkêş kirin ku tu tê de dijî. Ji bo vê te dema 60 rojan heye ji dema wergirtina biryara dana mafê penaberiyê an jî  parastina temamker ve. Eger me mafê penaberiyê an jî parastina temamker daye endamên malbata te, serlêdana te ya ji bo alîkariya yekxistinê jî wan li xwe digire.  
Ne pêwîst e ku tu heta wergirtina karta rûniştinê li bendê bi da ku daxwaznameyek ji bo alîkariya yekxistinê pêşkêş biki. Ji bîra te neçe ku tu kopiyek biryara dana mafê penaberiyê an parastina temamker bi daxwaznameya xwe ve girêdi. Piştî wergirtina karta rûniştina xwe, kopiyek wê bi daxwaznameya xwe ve girêbide. Eger te rêwîtînameya Cenevreyê wergirtibe, kopiyek wê jî bi daxwaznameya xwe ve girêbide.
Li çarçoveya alîkariya yekxistinê, tu dikari hêvîdar bi ku werbigiri: 
· alîkariya diravî;
· pare dana ji bo beşên bîmeya tenduristiyê; 
· piştgiriya xebatkarekî civakî; 
· şêwirmendiya pispor, di nav wê de şêwirmendiya derûnnasî, qanûnî û malbatî, 
· agahdarî û piştgirî di têkiliyên bi saziyên din re;
· çalakiyên din yên ku piştgiriya pêvajoya yekxistina te dikin.
Eger jin an mêrê te hemwelatîbûna Polonyayê hebe, tu nikari alîkariya yekxistinê bistîni. 
Eger rewşa jiyana te dijwar be û pîvanên diyarkirî bicîh bîni, tu dikari ji alîkariyên diravî û nediravî û ji arîkariya civakî li ser şert û merjên giştî - mîna hemwelatiyên Polonyayê - sûd werbigiri. Di nav tiştên din de, tu dikari alîkariya demkî, alîkariya ji bo armanceke taybetî, sitargehê an jî xwarinê bistînin. Ji bo hûrgiliyên li Navenda Alîkariya Civakî li wê derê ku tu li tê de dijî bipirse. 
Agahiyên bêtir li ser alîkariya ku tu dikari werbigiri, dikari li ser malpera Wezareta Malbat û Siyaseta Civakî bibîni:  
https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
4. Maf û erkên din 
Eger tu li navendeke ji bo biyaniyan dijî, dikari ji wê rojê ve ku biryara dawîn a li ser dana mafê penaberiyê an jî parastina temamker hat gihandin te, 2 mehên din li wir bimîni. Piştî vê demê divê ku tu ji navendê ve derkevi. 
Heman mafên te hene wek biyaniyên ku destûra jîyana li Polonyayê ji bo demeke diyarkirî wergirtine. Rêbaz û rêzanên dana wan mafan li rêznameyên cuda tên diyar kirin. Ev heman maf hene mîna mafên hemwelatiyên Polonyayê ne (ji bilî heqê hilbijartinê). Di nav wan de hene: 
· gihîştina pergala perwerdehiyê; 
· gihîştina bazara kar;

· mafê parastina li dijî bêkariyê; 
· mafê bi rê ve birina çalakiyên karsaziyê bi serbestî; 
· mafê alîkariya civakî û alîkariyên malbat; 
· mafê muçeya civakî ji ber jikarketîbûnê; 
· mafê ji bo xizmetên çavdêriya saxlemiyê yên ku ji pareyên giştî ve tên darayîkirin. 
5. Bêparkirin û betalkirina mafê penaberiyê an jî parastina temamker 
Rewşên ku ji aliyê qanûnê ve hatine diyarkirin hene ku tu ji mafê penaberiyê an parastina temamker bêpar bibi. Pêşiya ku biryarê di vê mijarê de were derkirin çalakiyên cuda yên bi hukma erkê an jî li ser daxwaznameya Pasavanên Sînor, Polîs an Dezgeha Ewlekariya Hundirîn tên destpêkirin. Rêbaz û rêgezên ji bo bêparkirina ji mafê penaberiyê û parastina temamker bi qanûna li ser dana parastina ji bo biyaniyan li axa Komara Polonyayê ya ku di 13ê Hezîrana 2003'an de hat belav kirin tên birêkûpêk kirin.  
Eger tu ji mafê penaberiyê an jî ji parastina temamker bêpar bibi, pabend i ku belgenameyên xwe (karta rûniştinê û rêwîtênameya Cenevreyê) ji Serokê Nivîsgeha Karîbarên ji bo Biyaniyan re vegerîni. Divê ku piştî wergirtina biryara dawî ya di vê mijarê de, herî dereng di nav 14 rojan de, vî karî biki. 
Di roja de ku tu hemwelatîbûna Polonyayê bistîni, biryara dana mafê penaberiyê an parastina temamker dê bi hukma qanûnê bidawî be. 
6. Parastina li dijî dersînorkirinê 
Desthelatdarên Polonyayê nikarin biryareke pabendkirina te ji bo derkevtina ji Polonyayê derbikin. Ev dikare rûbide tenê dema ku tu berî ji mafê penabariyê an jî parastina temamker ve bêpar bibi.  

Lêbelê, dibe ku tu pabend bi ku ji Polonyayê derbikevi an ji wê derê weri dersînorkirin bêyî ku ji mafê penaberiyê an parastina temamker berî bêpar bi, eger: 
· sedemên dersînorkirinê bi ewlehiya neteweyî an nîzama giştî ve girêdayî bin; 
· hincet hene ku were nasîn ku tu ji bo ewlehiya Polonyayê gefek bûyi; 
· hincet hene ku were ragihandin ku tu ji bo civakê gefek i, ji ber ku tu bi hukma dawîn bi sedema encamdana tawaneke taybetî û giran hati mehkûm kirin.  
Ev îstîsna di maddeya 32 birga 1 û maddeya 33 birga 2 ya Peymana Cenevreyê ya ji sala 1951'an hatin nivîsandin. Di rewşeke wisa de, divê tu Karta Rûniştinê ji Pasavanên Sînor re vegerîni dema ku ji sînor derbas dibi. 
